
Nº EXPEDIENTE:  2023/SUBDIREC/000021

CONDICIÓNS REGULADORAS DA SUBVENCIÓN DIRECTA Á FEDERACIÓN GALEGA DE
CICLISMO POLA ORGANIZACIÓN DA “XXI VOLTA CICLISTA A GALICIA (ETAPA FINAL EN
PONTEVEDRA)”

ANEXO ACORDO XUNTA GOBERNO LOCAL POLO QUE SE OUTORGA A SUBVENCIÓN 

1º A Federación Galega de Ciclismo  (NIF G36644870) presentou unha solicitude pola Sede Electrónica do

Concello, con número de rexistro 2023025672, na que pide unha axuda económica de 15.000,00 € con

motivo da organización da “XXI Volta Ciclista a Galicia (etapa final en Pontevedra)”

A subvención outórgase baixo a suxeición da Ordenanza xeral municipal de subvencións, da Lei 38/2003,

de 17 de novembro, xeral de subvencións, do Regulamento que desenvolve a anterior, aprobado polo Real

decreto  887/2006,  de  17  de  novembro,  da  Lei  9/2007  de  subvencións  de  Galicia  e  nas  condicións

establecidas na resolución reguladora da axuda económica outorgada.

2º  A achega económica concedida financiará ata o 100% da actividade que se pretende levar a cabo, co límite

de 15.000,00 €, ao abeiro do artigo 5 da Ordenanza municipal de subvencións que determina que poderá

superarse a porcentaxe do 50% do custo da actividade cando de forma motivada se xustifique que se trata de

actividades de especial interese público e ou social.

A relevancia da actividade deportiva sinalada, así como as anteditas razóns de promoción do deporte, e da

difusión da imaxe da cidade xustifican a excepcionalidade esixida pola Ordenanza de subvencións do

Concello en canto á porcentaxe da subvención a outorgar, propoñéndose que esta poida alcanzar ata o

100% do custe da actividade. Cómpre subliñar que o campionato é organizado por unha entidade deportiva

que ten unha relación directa coa organización de actividades deportivas na modalidade do ciclismo, aínda

que o dito campionato é de carácter puntual e extraordinario e desenvólvense fóra da súa programación

habitual, polo que non se inclúen no orzamento anual da entidade que solicita a axuda, polo que, tendo en

conta o carácter excepcional do evento, a tramitación da axuda deberá encanarse polo procedemento previsto

no artigo 36.3 da OXS.

A  titularidade da actividade subvencionada corresponde en exclusiva  Federación galega de ciclismo, o que

impide a concorrencia con outras entidades, xustificando a imposibilidade de promover unha concorrencia

pública da subvención aprobada.  

3º A subvención será compatible con outras axudas ou subvencións de entes públicos ou privados, tendo

en conta que, en ningún caso, o importe da axuda económica outorgada será de tal contía que, illadamente

ou  en  concorrencia  con  subvencións  ou  axudas  recibidas  doutras  administracións  públicas  ou  entes

públicos ou privados, supere o custo total das actividades desenvolvidas polo beneficiario.

A  colaboración  do  Concello  de  Pontevedra  limítase  á  achega  da  subvención  comprometida.  Esta

Administración está eximida de calquera responsabilidade civil ou de calquera tipo que poida derivarse da

realización das actividades.

A entidade beneficiaria poderá contratar os gastos que sexan necesarios para a realización por si mesma

da actividade subvencionada, pero non poderá subcontratar con terceiros a execución total ou parcial da

actividade para a que se outorga a subvención.

4º A actividades desenvolveuse o 17.09.23 e a xustificación da subvención terá que realizarse antes do 17

de decembro de 2023.

Segundo  o  artigo  34.3  da  Lei  38/2003  o  pago  da  subvención  realizarase  previa  xustificación  pola

beneficiaria da realización da actividade, proxecto, obxectivo ou adopción do comportamento para o que se

concedeu, nos termos establecidos na normativa reguladora da subvención. O procedemento rematará coa

resolución que aprobe a xustificación da subvención do Concello. 

A asociación beneficiaria está obrigada a presentar a conta xustificativa da subvención, na forma de conta

xustificativa  simplificada,  consonte  co  establecido  no  artigo  75  do  Regulamento  da  Lei  xeral  de

subvencións, aprobado polo Real Decreto 887/2006, de 21 de xullo. 

A conta xustificativa presentarase a través de medios electrónicos na sede electrónica do Concello de

Pontevedra  (http://sede.pontevedra.gal/)   ou  en  calquera  dos  rexistros  electrónicos  previstos  no

artigo 16.4 da Lei 39/2015, do 1 de outubro, do procedemento administrativo común das Administracións

Públicas. 

A data límite para a presentación da conta xustificativa será o 17 de decembro de 2023.

A presentación da conta xustificativa fóra do prazo establecido constitúe unha infracción leve, ao incumprir

as obrigas establecidas na normativa reguladora das subvencións públicas, e dará lugar á imposición das

sancións previstas legalmente.

A modalidade de xustificación será a de conta xustificativa simplificada, debendo de presentar a seguinte

documentación:

• Solicitude de pagamento no modelo normalizado facilitado polo Concello.

• Memoria de actuación xustificativa do cumprimento das condicións impostas na concesión da

subvención, con indicación das actividades realizadas e dos resultados obtidos.

• Relación clasificada dos gastos e investimentos da actividade, con identificación do acredor,

do documento, o seu importe, data de emisión e, no seu caso, data de pago. No caso de que

a subvención se outorgue con arranxo a un orzamento estimado, indicaranse as desviacións

acaecidas.

• Un detalle doutros ingresos ou subvencións que financien a actividade subvencionada con

indicación do importe e a súa procedencia.

• No seu caso, carta de pago de reintegro no suposto de remanentes non aplicados así como

dos xuros derivados dos mesmos.

• Documentación  que  acredite  a  publicidade  por  parte  da  entidade  beneficiaria  do

financiamento da actividade polo Concello de Pontevedra (folletos, dípticos, carteis, etc.)

O Concello poderá comprobar os xustificantes de gasto que estime oportunos e que permitan obter a

evidencia sobre a axeitada aplicación da subvención, polo que poderá requirirse da entidade beneficiaria a

presentación das facturas e dos demais xustificantes de gasto que correspondan.

Neste  caso,  as  facturas  xustificativas  da  subvención  deberán  cumprir  os  requisitos  establecidos  no

Regulamento  polo  que  se  regulan  as  obrigas  de  facturación,  aprobado polo  Real  Decreto  1619/2012,

estarán datadas no período subvencionable e conterán o selo de pagado ou xustificación documental que

acredite o seu pago. 

Deberá  indicarse  pola  beneficiaria  a  data  da  realización  do  pago e,  no  caso  de  que  este  non  poida

acreditarse coa conta xustificativa, a entidade beneficiaria deberá de comunicar ao Concello a realización

do pagamento no prazo de 10 días dende o abono da subvención pola Tesourería Municipal. 

Segundo a Lei 7/2012 de 29 de outubro, na redacción vixente dente o 09/07/2021, non poderán pagarse en

efectivo as operacións de importe igual ou superior a 1.000,00 €, polo que, o pagamento destas operacións

deberá de realizarse pola beneficiaria mediante transferencia bancaria.

